	cesare: 

	in custa terra de nuraxi 

	po saludai ndi bogu su capeddu 

	rima 

	una signora bistia de nieddu 

	finalmenti mi lasat in paxi 

	antuanni: 

	in cumenzendi custa versada 

	saludu dogna devotu 

	rima 

	nara chi sind\'esti andada in tottu 

	o chi s\'esti solu allontanada 

	Brabudu: 

	S\'invitu de amigus stimaus 

	cun prexeri sempri dd\'arriciu 

	Rima: 

	E ita ndi pensas de cuddu dìciu 

	mellus a solus ca mali acumpangiaus 

	

	

	ciccinu: 

	ca gianni de mei boli susteniu 

	cun presceri torru in su divagu 

	rima 

	speru siada durada pagu 

	e no api lassau segniu 

	cesare: 

	d\'onnia tanti giru in pista 

	cun amigus po divagu 

	rima 

	a mei m\'icatat pagu 

	mancai tengat fama e musicista 

	antuanni: 

	sa patrona est sant\'eleni 

	de quartu comunu mannu 

	rima 

	chi custa sonada po fai ingannu 

	a da tenni a distanza fais beni 

	Brabudu: 

	No fait a passillai 

	candu tirat cust\'araxi 

	rima 

	Immoi paris trancuillu e in paxi 

	ma ita chi torrat a cummentzai 

	

	

	ciccinu: 

	melisi miada a prasci sciri 

	chi prascidi che sonadori 

	rima 

	e sollu chistioni de colori 

	o se diffidenti de su bistiri 

	cesare: 

	si binti beni is artifizius 

	nsa zona de taulaxia 

	rima 

	a mei nome mai praxia 

	eita candu dda portas in pitzus 

	antuanni: 

	gesusu a gruxi attuada 

	a sa fini beniada stancu 

	rima 

	immoi asa nai asumancu 

	comenti nci d\' asi stesiada 

	Brabudu: 

	In mraganxoi tengu un\'amiga 

	ca s\'aratzu scit tessi 

	Rima 

	Chi no ti praxit at essi 

	poita ses unu a s\'antiga 

	

	

	

	

	

	ciccinu: 

	custu bellu argumentu po sfogai 

	de d\'oberri ti ongu consillu 

	rima 

	chi da bisi cortegiendi unu fillu 

	po tui diasta a boli siguru pigai 

	cesare: 

	no ddi serbiat quadernu 

	a su bancheri ruxirdi 

	rima 

	sa sorri e bistia de birdi 

	po brabudu ca est modernu 

	antuanni: 

	mussolini cun fai presuntuosu 

	s\' italia nosta ia rovinau 

	rima 

	inzandu brabudu est fortunau 

	ca cussu colori e speranzosu 

	Brabudu: 

	In s\'antigu mundu gregu 

	cantanta a Diomedi s\'eroi 

	Rima 

	Su prus chi est birdi innoi 

	mi parit Cesari po s\'arrennegu 

	

	

	ciccinu: 

	di seu prus che siguru 

	ca custa e musica sonora 

	rima 

	custu è senza de da biri diora 

	e bistia de nieddu sa sorri puru 

	cesare: 

	is romanus cu nsu scudu 

	ndi biant de genti arrutta 

	

	rima 

	cantu bortas dd asi scutta 

	fait arrenegai finas a brabudu 

	antuanni: 

	de s\'argumentu po no fuiri 

	de ti spiegai e lompia s\'ora 

	rima 

	sesi impauriu de sa signora 

	ca no da scisi mancu descriri 

	Brabudu: 

	Nc\'at mùsica e nc\'at burdellu 

	de custu cumbintu ndi seu 

	Rima 

	Is sinnioras chi fastìgiu deu 

	bolint scipias losingiai abellu 

	

	ciccinu: 

	no sciu chi cesare sia parenti 

	o e in circa de da truffai 

	rima 

	cun mei a tentu pagu a cheffai 

	deu frecuentu un\'atru ambienti 

	cesare: 

	su chi nau cunfirmu 

	ca no bolu rissa 

	rima 

	gei ti fastigiat issa 

	finas chi abarras frimu 

	antuanni: 

	sabudu po fai su doveri 

	in quartucciu fazzu radunu 

	rima 

	po curpa de issa calencunu 

	est sunfrendi mannu disprexeri 

	Brabudu: 

	Oi Cesari de menti esperta 

	ddu biu giai manu a sa frusta 

	Rima 

	po sinnioras che ai custa 

	gei no abarru a buca oberta 

	

	ciccinu: 

	cun is colegas miusu 

	no ollu fai s\'avaru 

	rima 

	inoi da incontru de raru 

	ca e senora chi timi su friusu 

	cesare: 

	cun bosu seu cuntentu 

	ca is versus funti sanus 

	rima 

	candu ti biri frigat is manus 

	po cussu brabudu stai attentu 

	antuanni: 

	candu tirada sa frida bora 

	su friusu no piganta a giogu 

	rima 

	cicinu po cussu a cambiau logu 

	po timoria de sa signora 

	Brabudu: 

	A chini de pagu est tzopu 

	is baceddus agiudant creu 

	Rima 

	Is manus mi ddas frigu deu 

	chi custa s\'acostat tropu 

	

	

	

	ciccinu: 

	fazzu sempri s\'omini comunu 

	a poni pasci seu siguru avesu 

	rima 

	de mei e sempri abarrada attesu 

	ca preferiscidi un\'altru profumu 

	cesare: 

	accanta seus de conclui 

	cun is amigus cantendi 

	rima 

	parit ca ti biu arriendi 

	chi cussa s\'acostat a tui 

	antuanni: 

	po cantai cun menti bonasa 

	tacada beni a conglui 

	rima 

	ma si fessi de benni a che tui 

	cicinu ita manu ti donasa 

	

	Brabudu: 

	De mantenni su giustu stili 

	in su cantai no mi scarèsciu 

	Rima 

	Tui t\'arrennegas deu no mi chèsciu 

	ca est sempri mellus de su fradili 

	

	

	ciccinu: 

	is augurius si fazu proi 

	bonas festasa si ollu augurai 

	rima 

	anche issa emu a boli tarrai 

	ma su diditi du pigu de inoi 

	cesare: 

	

	o amigu no iscadescias 

	de accapiai is crapittas 

	rima 

	naga ddi praxint is calighittas 

	a brabudu ca no ti chescias 

	antuanni: 

	chini cantada cun superogna 

	s\'ascurtanti no scidi intrateni 

	rima 

	chi torrasa t\'arrici beni 

	ca nci passas notti de isogna 

	Brabudu: 

	Chi ti podit essi de consolu 

	ponidì a conca una coron\'e lau 

	Rima 

	A Cesari naga dd\'at amachiau 

	ca est fissu cresimendisì a solu 

	

	ciccinu: 

	no ti pozzu fai promissa 

	ca una di bengu e t\'agattu 

	rima 

	frequentada s\'ambienti adattu 

	tristu a intendi ca cumandada issa 

	cesare: 

	sa cantada parit bllixedda 

	mancai no sia cantanti 

	rima 

	brabudu ca est prus eleganti 

	at comporau una palittedda 

	

	antuanni cumentzat su giru e seliu 

	antuanni: 

	is collegas deppu saludai 

	ca cantau anti cun valori 

	rima 

	chi sighidi a fai callentori 

	no stenta meda a torrai 

	

	Brabudu: 

	Perdonint chi in custu Parnasu 

	eus fatu nu pagu de guerrillia 

	Rima 

	No frastimint totu sa famillia 

	ca sa sorri traballat su casu 

	

	ciccinu: 

	pasau apu belas orasa 

	cun gustusu amigus sanusu 

	rima 

	cantu bisusu in gustus annusu 

	in su cuilli cun is senorasa 

	cesare: 

	si saludu afarrusca afarrusca 

	ca m\'ant imparau a pitichheddu 

	rima 

	sa signora bisti\'e nieddu 

	amigus fiat una musca 

	

	

	torru gratzias a totus 

	


